
Врз основа на член 32 и 34 од Законот за стопанските комори (Сл. Весник на
РМ бр. (Сл. весник бр. 39/2012-пречистен текст, 144/2012 и 25/2013),17/2011
год.), Собранието на Комората на овластени архитекти и овластени инженери на
Република Македонија, на 28.2.2013 година, донесe

ПРАВИЛНИК ЗА АРБИТРАЖА

при Комората на овластени архитекти и овластени инженери
на Република Македонија

ОПШТИ ОДРЕДБИ

Член 1

Со овој правилник се уредуваат организацијата на арбитражата при Комората,
надлежноста и составот на арбитражните органи и правилата на постапката пред
арбитражниот суд.

Арбитражата е независна во својата работа.
Седиштето на арбитражата е во Скопје, каде се наоѓа и седиштето на Комора-

та.

Член 2

Арбитражата решава со посредување или одлучување за деловни спорови
помеѓу членови на Комората, помеѓу членови на Комората и трети лица, како и помеѓу
други правни лица од земјата и странство ако странките ја договорат надлежноста на
оваа арбитража.

Член 3

Препорачливо е странките да склучат арбитражна спогодба (арбитражна
клаузула) при самото склучување на договор за работа и притоа да побараат
одобрение од Арбитражната комисија при Комората за прифаќање на спогодбата
(клаузулата).

Комората може да прифати арбитражна постапка и во случај да не е претходно
склучена арбитражна спогодба. Во таков случај странките, по меѓусебно постигната
согласност, упатуваат барање до Арбитражната комисија Комората да биде арбитер
во спорот.

Арбитражата на Комората може да одлучи да прифати да арбитрира во
одреден спор само доколку спорот содржи елементи од архитектонско или инженерско
работење. Арбитражната комисија одлучува дали овој услов е задоволен во
постапката за одобрување на арбитражната спогодба (клаузула)та односно при
донесувањето на одлука за започнување на арбитражна постапка.

ОРГАНИ НА АРБИТРАЖАТА

1. Арбитражна комисија

Член 4

Арбитражната комисија е составена од претседател и два члена избрани од
Управниот одбор на Комората.

Претседател на Арбитражната комисија е претседателот на Комората. Ман-
датот на претседателот на Арбитражната комисија завршува со завршувањето на
мандатот на претседателот на Комората.

Членовите на Арбитражната комисија (освен претседателот) ги избира
Управниот одбор на предлог на коj било член на Управниот одбор на Комората.
Мандатот на членовите на Арбитражната комисија е 4 години, со право на уште еден
повторен избор.

Член 5

Надлежност на Арбитражната комисија е:

 да ги разгледува и одобрува предлозите за арбитражна спогодба (клаузула);

 да одлучува дали се прифаќа барањето Комората да биде арбитер во одреден
спор

 да работи врз составување на арбитражен суд во конкретн спор;

 да одлучува за трошоците за арбитражна постапка, за висината на надоместот
на членовите на арбитражниот суд, земајќи ги предвид вредноста на спорот,
сложеноста на предметот на спорот, потрошеното време на арбитрите и други
релевантни околности во врска со спорот;

 да врши општ надзор врз работата на арбитражниот суд;

 да донесува одлука за започнување на арбитражна постапка, која
задолжително содржи детали за избраниот арбитражнен суд и за трошоците на
арбитражната постапка. Оваа одлука задолжително ја потпишуваат странките
во спорот и избраните арбитражни судии.

Арбитражната комисија го задржува правото да одбие да започне арбитражна
постапка дури и во случај претходно да е одобрена арбитражна спогодба (клаузула)
доколку, по разгледувањето на вкупната документација, констатира  дека арбитражата
на Комората не е најсоодветен орган за решавање на конкретен спор.

Надоместокот на претседателот и на членовите на Арбитражната комисија се
одредува со одлука на Управниот одбор на Комората во зависност од обемот на
работата.

Член 6

Арбитражната комисија може да донесе одлука со која ќе го отфрли
решавањето на одреден спор дури и ако е договорена надлежност на арбитражниот
суд,  доколку арбитражната спогодба се однесува на права со кои странките не можат
слободно да располагаат.

2. Арбитражен суд

Член 7

Арбитражниот суд на арбитражата е надлежен за решавање на споровите.
Арбитражниот суд има претседател кој е одговорен за свикување на седниците

и водење на арбитражната постапка.
Арбитражниот суд се состои од три или пет члена во зависност од комплек-

сноста на спорот.
Кога арбитражниот суд е составен од три члена, еден од арбитражните судии

мора да е дипломиран правник. Кога арбитражниот суд е составен од пет члена, мора
двајца од арбитражните судии да се дипломирани правници, од кои едниот мора да е
со положен правосуден испит.

Претседателот на арбитражниот суд го одредува Арбитражната комисија.
Членовите на Арбитражната комисија можат да бидат членови на арбитраж-

ниот суд.

Член 8

Арбитражниот суд може да именува еден или повеќе вештаци за да му
поднесат наод за факти и мислење за одредени прашања кои ќе ги утврди самиот
арбитражен суд. Арбитражниот суд може да побара од странките на вештакот да му ги
дадат сите релевантни информации или да му ги поднесат сите релевантни исправи,
или заради преглед да му овозможат пристап до сите релевантни договори, исправи,
проектни планови или други предмети.

Член 9

Постапката пред арбитражниот суд се води на македонски јазик, дури и во
случај кога странката е со седиште надвор од Република Македонија.

Странките можат да се спогодат постапката да се води на друг јазик, но во тој
случај мора сите документи што ќе се достават до арбитражата од странките во
спорот да бидат преведени на македонски јазик и неговото кирилско писмо од овлас-
тен судски преведувач. Сите сведочења, вештачења, изјави итн. исто така мора да
бидат преведени на македонски јазик.

Доколку странките договориле употреба на друг јазик освен македонскиот,
арбитражата се обврзува дописите од арбитражата доставени за странките да бидат
на македонскиот и на другиот договорен јазик.

Член 10

При поднесувањето на известувањето за прифаќање на именувањето за
арбитер, именуваниот арбитер е должен да приложи и писмена изјава за независност.

Во известувањето за независност од ставот 1 на овој член, именуваниот
арбитер е должен да им ги открие на Комората и на странките сите околности што
можат да ја доведат во прашање неговата непристрасност и/или независност, а
особено ако:

- вршел какви било задачи или налози за некоја од странките,
- има непосреден или посреден финансиски интерес во врска со решавањето

на предметот,
- има какви било доверливи информации кои се однесуваат на предметот на

спорот, а кои ги дознал од извори надвор од арбитражната постапка,
- располага со други информации кои се важни за зачувување на надворешниот

впечаток за непристрасност.
Известувањето за независност од ставот 1 на овој член се доставува до секоја

од странките заедно со известувањето за прифаќање на именувањето од страна на
односниот арбитер.

Член 11

Странката која има намера да бара изземање на арбитер, е должна во рок од
15 дена откако е известена за именувањето на арбитерот чие изземање го бара, или
во рок од 15 дена откако дознала за нови претходно непознати околности да поднесе
писмена изјава до Арбитражната комисија за причините поради кои го бара из-
земањето.

Член 12

За барањето за изземање мора да се известат другата странка и арбитерот чие
изземање се бара. Известувањето мора да биде во писмена форма и мора да ги
содржи причините поради кои се бара изземањето. Ако арбитерот чие изземање се
бара не се повлече или побара другата странка не се согласи со изземањето,
одлуката за изземањето ќе ја донесе Арбитражната комисија.

Кој било назначен арбитражен судија може да побара сопствено изземање.
Барањето мора да биде поднесено писмено до претседателот на арбитражниот суд и
претседателот на  арбитражната комисија.  Во таков случај, претседателот на
Арбитражната комисија е должен да обезбеди нов арбитражен судија согласно
одредбите од овој правилник и таквата одлука да биде прифатена од договорните
страни инволвирани во спорот.

АРБИТРАЖНА ПОСТАПКА

Член 13

Арбитражната постапка започнува ако која било од страните во спорот  поднесе
барање за арбитража.

Барањето се поднесува до претседателот на Арбитражната комисија, кој во рок
од 7 дена од примањето на тужбата мора да ги извести другите членови на
Арбитражната комисија.

Барањето задолжително ги содржи следните податоци:

 полно име на странките (фирма и седиште на правното лице запишани во
Централниот регистрар на Република Македонија или во друг регистар
поткрепено со доказ од соодветниот регистар) и на нивен застапник или
полномошник ако го имаат;

 адреса на странките, телефон, телефакс и адреса на електронската пошта;
 факти и докази врз кои се базира барањето;

 арбитражната спогодба, ако е склучена;
 ознака за вредноста на предметот на спорот;
 потпис на подносителот.

Член 14

Арбитражната комисија донесува одлука за започнување на арбитражна
постапка согласно член 5 од овој правилник.

Член 15

Странките можат да именуваат застапник (полномошник) или советник по свој
избор.

Член 16

Роковите во арбитражната постапка ги утврдува самиот арбитражен суд во
согласност со претходно склучената арбитражна спогодба (клаузула).

Член 17

Претседателот на арбитражниот суд е должен секои 3 месеци да поднесува
писмени извештаи за својата работа до Арбитражната комисија.

Член 18

Ако е потребно да се сослушаат сведоци, секоја странка е должна најмалку 28
дена пред расправата да ги поднесе до арбитражниот суд и до другата странка
имињата на сведоците кои сака да ги понуди, да го соопшти предметот на сведочење,
и да достави потребна документација поврзана со сведочењето.

Член 19

Арбитражната постапка завршува со донесување арбитражна пресуда или со
донесување заклучок за завршување на постапката.

Арбитражниот суд донесува заклучок за завршување на постапката во сле-
дните случаи:

 ако тужителот ја повлече својата тужба, освен во случај тужениот да приговори
на тоа и арбитражниот суд заклучи дека тужениот има оправдан интерес да се
донесе конечна одлука за спорот;

 ако странките се договориле за завршување на постапката;

 ако арбитражниот суд оцени дека продолжувањето на постапката, од кои било
причини, станало непотребно или невозможно.

Против арбитражната пресуда не е дозволен правен лек пред арбитражен суд
од повисок степен.

Член 20

Пресуда или заклучок на арбитражниот суд се конечни и имаат сила на пра-
восилна пресуда, согласно Законот за стопански комори.

ПРЕОДНИ И ЗАВРШНИ ОДРЕДБИ

Член 21

Овој правилник влегува во сила осмиот ден од денот на неговото донесување.
Правилникот се објавува во службеното гласило на Комората и на веб-

страницата на Комората.

Претседавач на Собранието

Реџеп Асани


